
སྡེ་ཚན་ཀ་པ། སྐུགས་ ༡༠ །  

བཀོད་རྒྱ། འོག་གི་ དྲི་བ་རེ་ལུ་ལན་ ཀ་ཁ་ག་ང་ཟེར་ བཞི་རེ་ཡོད་ས་ལས་ ལན་ངོ་མ་འདི་གདམ་ཁ་རྐྱབ་སྟེ་ ཀ་རྟགས་གུར་ 
 སྒོར་ཐིག་ ○ དེ་བཟུམ་བཀལ། 

[༡༠] 

༡ སློབ་གྲྭ་ནང་འགྱོ་བའི་ལམ་གྱི་ཟུར་ཁར་ རོ་ཁྱི་ཞན་ཁོག་ དབུགས་ཆད་སག་ས་ཅིག་ འགྱེལ་སྡོད་སར་ མཐོང་སྟེ་  
 ཁྱོད་ཀྱི་སེམས་ཁར་ཚོར་བ་ཅིག་བྱུང་ཡོད་པའི་དབང་དུ་གཏང་པ་ཅིན་ གནས་སྟངས་དེ་དང་བསྟུན་པའི་ཚོར་བ་འདི་ 

 

 ཀ  བཞད་གད་ཀྱི་ཉམས་ཨིན། 
 ཁ མི་སྡུག་པའི་ཉམས་ཨིན།  
 ག དྲག་ཤུལ་གྱི་ཉམས་ཨིན།   
 ང སྙིང་རྗེའི་ཉམས་ཨིན།  

 

༢ ལུས་ཚད་ཆུང་ཞིང་རྐང་དྲུག་ཅན། །མགོ་ལ་ཚོར་བྱེད་གཉིས་དང་ལྡན། ། 
 མིག་མེད་མགྱོགས་ཤིང་མཉམ་འབྲེལ་ཅན། །བྲོག་མ་དེ་རྣམས་མངར་ལ་དགའ། །ཟེར་མི་འདི་གིས་ 

 

 ཀ གྱོག་མོའི་རིགས་ཀྱི་རང་བཞིན་བརྗོདཔ་ཨིན་མས། 
 ཁ གྱོག་མོའི་བྱ་བའི་རང་བཞིན་བརྗོདཔ་ཨིན་མས། 
 ག གྱོག་མོའི་ཡོན་ཏན་གྱི་རང་བཞིན་བརྗོདཔ་ཨིན་མས། 
 ང གྱོག་མོའི་རྫས་ཀྱི་རང་བཞིན་བརྗོདཔ་ཨིན་མས། 

 

༣ ང་བཅས་ར་ མི་གི་སེམས་ཁར་མནོ་མི་ཚུ་ ཚིག་གི་ཐོག་ལས་སླབ་མི་འདི་  

 ཀ རྒྱན་ཨིན། 
 ཁ ལུས་ཨིན། 
 ག ཚིག་ཨིན། 
 ང སྒྲ་ཨིན། 

ཨམ་དབྱངས་ཅན་འདི་ གསུང་སྐད་འགྲན་བསྡུར་ནང་ བཅའ་མར་གཏོགས་ནིའི་དོན་ལུ་འགྱོཝ་ད་ ཨཔ་དཔལ་འབྱོར་གྱིས་ཕངམ་བཏབ་
ཞིན་ན་ ཁྱོད་ ཕར་སྡོད་པའི་རིང་ལུ་ གལ་སྲིད་ཕོ་སྐྱེས་གཞན་དང་ འབྲེལ་བ་འཐབ་ཡོད་པའི་གཏམ་ལོ་རྒྱུས་ཚུ་ ངེའི་རྣ་བར་གོ་བ་
ཅིན་ ཁྱོད་ཀྱི་མིག་ལས་ ང་ཡལ་འགྱོ་ནི་ལུ་ཐེ་ཚོམ་མེད། ཟེར་སླབ་ཡོདཔ་ཨིན་མས། 
༤ གོང་གི་དོན་མཚམས་འདི་ འགོག་རྒྱན་ཨིན་པའི་དབང་དུ་ གཏང་བ་ཅིན་ དེ་གིས་ 

 

 ཀ བྱུང་ཡོད་པའི་དཀའ་ངལ་འདི་བཀག་ཐབས་སྟོནམ་ཨིན་པས།  
 ཁ འབྱུང་བའི་བསྒང་གི་དཀའ་ངལ་འདི་བཀག་ཐབས་སྟོནམ་ཨིན་པས། 
 ག འབྱུང་ནི་ཨིན་པའི་དཀའ་ངལ་འདི་བཀག་ཐབས་སྟོནམ་ཨིན་པས། 
 ང ཉེན་ཁ་ཡོད་པའི་དཀའ་ངལ་འདི་བཀག་ཐབས་སྟོནམ་ཨིན་པས། 

 

༥ མཛེས་པའི་སྨིན་ཆུང་འཛོམས་པའི་གདོང་ཁ་ལུ། །སྟག་ཤར་མགོ་གུག་ལགཔ་གཡསཔ་ཧེམ་ཅུར་བཙུགས། ། 
 མིག་ཏོ་ཟུར་གྱིས་བལྟ་སྟེ་འགྱོ་མི་འདི། །དགའ་བའི་ཧིང་གཏམ་ཉན་འདོད་ཡོདཔ་ཨིནམ་བསམ། །   
 ཟེར་བའི་སེམས་ལྡན་རབ་རྟོག་ཀྱི་དཔེར་བརྗོད་འདི་གིས་ ལམ་ 

 

 ཀ འགྱོ་ཐངས་ལུ་གཞི་བཞག་སྟེ་སྒྲོ་བཏགསཔ་ཨིན་མས། 
 ཁ ག་ཏེ་ལས་ཕར་འགྱོཝ་ཨིན་ན་ལུ་གཞི་བཞག་སྟེ་སྒྲོ་བཏགསཔ་ཨིན་མས། 
 ག འགྱོཝ་ད་གཞན་གྱི་བློ་ཉན་མི་ལུ་གཞི་བཞག་སྟེ་སྒྲོ་བཏགསཔ་ཨིན་མས། 
 ང འགྱོ་བའི་ཞོར་ཁར་ཧིང་གཏམ་སླབ་མི་ལུ་གཞི་བཞག་སྟེ་སྒྲོ་བཏགསཔ་ཨིན་མས། 

 

༦ ཚོན་ཧོནམོ་མ་དབུར་ཧོ་ལྗང་ལྗང་། །མ་ཕབ་སྦྲང་ཆར་ཟིམ་ཟིམ་འབབ། ། 
 མ་སྐུལ་ཕྱོགས་བཞིའི་བུང་བ་རྣམས། །་་་་་་་་་་་་་་་་་་་་་་་་་་་་་་་་་་་་་་་་་་་། །ཟེར་མི་ནང་འོས་འབབ་ཡོད་པའི་ཚིག་ 
 རྐང་འདི་ 

 

 ཀ སྙན་གླུ་ལེན་པ་དབྱར་གྱི་དཔལ། ། 
 ཁ སྙན་གླུ་ལེན་པ་དགུན་གྱི་དཔལ། ། 
 ག སྙན་གླུ་ལེན་པ་དཔྱིད་ཀྱི་དཔལ། ། 
 ང སྙན་གླུ་ལེན་པ་སྟོན་གྱི་དཔལ། ། 

 

  



LCSC-10/53/2025     Page 3 of 20 

Copyright reserved  

 

དྲི་མེད་ཀྱི་ནམ་མཁའ་དྭངས་མའི་དཀྱིལ་དུ། །བསིལ་ཟེར་ཅན་གྱི་བཅོ་ལྔའི་ཟླ་བ་ཤར། ། 
༧ ལྟག་གི་རྩོམ་ ཚིག་རྐང་དང་པ་འདི་ འཕྲི་སྣོན་འབད་དེ་ ཚིག་རྐང་གཉིས་པ་དང་གཅོད་མཚམས་ཅོག་ར་གཅིགཔ་བཟོ་བ་
 ཅིན་ 

 

 ཀ དྲི་མ་མེད་པའི་ནམ་མཁའ་དྭངས་མ་དཀྱིལ། ། 
 ཁ དྲི་མེད་ནམ་མཁའ་ཡི་དྭངས་མའི་དཀྱིལ་དུ། ། 
 ག དྲི་མ་མེད་པ་ཡི་ནམ་མཁའ་དྭངས་མའི་དཀྱིལ། ། 
 ང དྲི་མེད་ནམ་མཁའ་དྭངས་མའི་དཀྱིལ་འཁོར་དུ། ། 

 

༨ མེ་ཏོག་པངྨའི་མིང་གི་རྣམ་གྲངས་བཙུགས་ཏེ་ གཞན་སེམས་བཀུག་ཚུགས་པའི་དཔེ་སྟོན་གྱི་རྩོམ་ ཚིག་རྐང་གཅིག་ 
 བཀོད་པ་ཅིན་ 

 

 ཀ ཞལ་རས་མཛེས་པ་ཆུ་ཤེལ་གཉེན་དང་འདྲ། ། 
 ཁ ཞལ་རས་མཛེས་པ་ནམ་མཁའི་མེ་ཏོག་འདྲ། ། 
 ག ཞལ་རས་མཛེས་པ་དཔལ་གོས་དང་འདྲ་བ། ། 
 ང ཞལ་རས་མཛེས་པ་པདྨ་ཅན་དང་འདྲ། ། 

 

 དང་ཕུའི་དུས་ལུ་ཕོ་སྐྱེས་འདི་ཚུ་གིས། །གོ་ལ་གསུམ་བརྩེགས་གྱོན་པའི་གཏམ་ལོ་རྒྱུས། ། 
 དེང་རབས་མི་གིས་ཡིད་ཆེས་མེད་རུ་ཡང་། །མི་གི་སྟོབས་དང་ནུས་ཤུགས་དཔག་མི་ཚུགས། །  
༩ གོང་གི་བྱུང་བ་ འགོག་པའི་དཔེ་གི་ནང་ལས་དགག་བྱ་དང་འགོག་བྱེད་འདི་ གཏམ་ལོ་རྒྱུས་ལུ་   

 

 ཀ ཡིད་ཆེས་ཡོད་པ་ འགོག་བྱེད་དང་ སྟོབས་ཤུགས་དཔག་མི་ཚུགས་དགག་བྱ།    
 ཁ ཡིད་ཆེས་མེད་པ་ འགོག་བྱེད་དང་ སྟོབས་ཤུགས་དཔག་མི་ཚུགས་དགག་བྱ།    
 ག ཡིད་ཆེས་ཡོད་པ་ དགག་བྱ་དང་ སྟོབས་ཤུགས་དཔག་མི་ཚུགས་འགོག་བྱེད།    
 ང ཡིད་ཆེས་མེད་པ་ དགག་བྱ་དང་ སྟོབས་ཤུགས་དཔག་མི་ཚུགས་ འགོག་བྱེད། 

༡༠ གཉེན་གྱི་རྟེན་འབྲེལ་བརྩི་བའི་སྐབས་ལུ་ ཕོ་སྐྱེས་ཀྱིས་ དར་དཀརཔོ་ཅིག་མདུད་ཕོད་བཏབ་སྟེ་ བུམོ་གི་ལག་པར་སྤྲོད་
 ཞིན་ན་ ཕངམ་ཅིག་བཏབ་ཡོད་པའི་གནས་སྟངས་ཅིག་བྱུང་ཡོད་པའི་དབང་དུ་གཏང་པ་ཅིན་ དེ་བཟུམ་གྱི་ བརྡ་ཐབས་དང་
 རྣམ་འགྱུར་འདི་ 

 ཀ ཕྲ་མོའི་རྒྱན་ཨིན། 
 ཁ ཟུར་གྱི་ཕྲ་མོ་ཨིན། 
 ག ཟུར་ཙམ་ཨིན། 
 ང ཕྲ་མོ་ཨིན། 

 

སྡེ་ཚན་ཁ་པ། སྐུགས་ ༢༠ ། 
 

བཀོད་རྒྱ། འོག་གི་དྲི་བ་ག་ར་གི་ལན་ ངེས་པར་དུ་བྲིས།  

༡ དོན་རྒྱན་བཅུ་པ་ བསྡུས་བརྗོད་ཀྱི་སྐབས་བཤད་པའི་ བསྡུ་བྱ་དང་སྡུད་བྱེད་ངོས་འཛིན་འབད་དེ་བྲིས།  [༢] 

  

 

 

 

༢ ན་གཞོན་ཚུ་གིས་ གཞུང་ལུ་ཕྱག་ཕྱིད་ཞུ་ནི་ལྷག་བསམ་དང་ ནམ་མཁར་ཤར་བའི་ རྒྱུ་སྐར་རྒྱལ་པོའི་ཁ་དོག་གཉིས་ 
མཁས་པ་བརྒྱ་གིས་ ལོ་བརྒྱ་སྦེ་བརྟག་དཔྱད་འབད་རུང་ དབྱེ་བ་ཕྱེ་མ་ཚུགས།  

 གོང་གི་བརྗོད་པ་འདི་ དོན་རྒྱན་སོ་ལྔ་ལས་ག་ཅི་ཨིན་ན་དང་ ནང་གསེས་ཀྱི་དབྱེ་བ་ག་ཅིའི་ནང་ ཚུདཔ་ཨིན་ན་ངོས་འཛིན་འབད་
དེ་ མིང་བྲིས།   

[༢] 

༣ ཆོས་དཔེ་ཟེར་བའི་སྐབས་ ཆོས་འདི་ ག་ཅི་བཟུམ་ཅིག་ལུ་གོ་ནི་སྨོ? དཔེ་དང་སྦྱར་ཏེ་བཤད་པ་རྐྱབ། [༢] 

  

 

 

 

༤ སྤྱིར་བཏང་རྣམ་གྲངས་ཟེར་མི་འདི་ དོན་དག་གཅིག་ཨིན་རུང་ མིང་སོ་སོ་ཡོད་མི་ཅིག་ལུ་གོ་དོ་ཡོད་རུང་ རྣམ་གྲངས་བརྗོད་པའི་
རྒྱན་གྱི་སྐབས་ རྣམ་གྲངས་ཟེར་མི་འདི་ ག་ཅི་བཟུམ་ཅིག་ལུ་གོ་དགོཔ་སྨོ? འོས་འབབ་ཡོད་པའི་བཤད་པ་རྐྱབ་སྟེ་ བྲིས། 

[༢] 

  

 

 

 

 

༥ འོག་ལུ་བཀོད་དེ་ཡོད་མི་ དཔེར་བརྗོད་འདི་ལུ་གཞི་བཞག་སྟེ་ ཀུན་ཕན་རྒྱན་གྱི་གོ་དོན་བྲིས།      
དམྱལ་བའི་སྡུག་བསྔལ་གོ་ཚེ་འདྲོག་བྱེལ་འཐབ། །རང་གི་ལས་ངན་དྲན་ཚེ་འགྱོད་པ་སྐྱེས།  
འབྱུང་གཞི་ནད་ཀྱིས་ཐེབས་པའི་རྐྱེན་ལས་བརྟེན། །རང་སེམས་དམ་ཆོས་དྲན་པ་ལྷ་གིས་གནང་། ། 

[༢] 

༦ ཕར་ཕར། ཚུར་ཚུར། ཟེར་བའི་མིང་ཚིག་གཉིསཔོ་ལག་ལེན་འཐབ་སྟེ་ སེམས་ཆགས་པའི་ཚོར་སྣང་སྟོན་ཚུགས་པའི་རྩོམ་ཚིག་
རྐང་གཉིས་ བྲིས། 

[༢] 

  

 

 

 

༧ འོག་གི་ཚིགས་བཅད་ནང་ ཚིག་རྐང་ ༢ གོ་རིམ་དཀྲུགས་ཡོད་མི་འདི་ ངོས་འཛིན་ཞིནམ་ལས་ གོ་རིམ་བསྒྲིགས་ཏེ་ 
འཇིགས་རུང་གི་ཉམས་ཕོགཔ་སྦེ་བཟོ། 

 སྒྱིད་ཐག་འདར་ཏེ་དོརམ་ནང་ཆུ་ཡང་ཤོར། །ཕ་རྒན་རྟས་ཐག་འབག་སྟེ་བདའ་འོངམ་ད། །ང་དང་ངེ་གི་ནུ་གཅུང་བསོད་ནམས་
གཉིས། །བརྡུང་ནི་གསད་ནི་ཟེར་བའི་སྒྲ་དང་བཅས། ། 

[༢] 

  

 

 

 

༨ ཨའེ་སྨོ། ཁྱོད་ཨ་རྟག་ར་ ངེ་གི་སེམས་ཀྱི་མགྱོན་ཁྱིམ་ནང་ལུ་ དུས་གཏན་ཀྱང་འཁོར་བའི་ མགྱོནམ་ཨིན། 
 གོང་གི་ཚིག་ལྷུག་འདི་ རྒྱན་རང་འཇགས་སྦེ་བཞག་སྟེ་ ཚིག་རྐང་གཉིས་ནང་བསྒྱུར་ཏེ་ བྲིས། 

[༢] 

༩ འགོག་རྒྱན་གྱི་དབྱེ་བ་ནང་ལས་ འདས་པ་འགོག་པ་དང་ མ་འོངས་འགོག་པ་གཉིས་ཀྱི་ ཁྱད་པར་གཙོ་བོ་ག་ཅིའི་སྒོ་ལས་ཕྱེ་
དགོཔ་སྨོ? ཁྱད་པར་ཕྱེས་ཏེ་ བྲིས། 

[༢] 

  

 

 

 

 

 

 

 ༡. བུཚ་ཅིག་གིས་ བུམོ་འཇའ་རིསམོ་ཅིག་ལུ་ སྨིན་ཆུང་ཁྱོད་ཀྱི་གཟུགས་གཞི་འདི་ ཙན་དན་སྡོང་པོ་དང་འདྲ་བས་སྨ་རེད། 

 ༢. ཞལ་རས་མེ་ཏོག་པངྨ་དང་འདྲ་མི་འདི་ དཀར་ལ་དམར་བའི་མདངས་ཆགས་ཏེ་ ཡོད་ནི་འདི་གིས་ཨིན། 

 

 

༡༠ ལྟག་གི་དཔེ་རྒྱན་དང་པ་དང་ གཉིས་པ་གཉིས་ལུ་ ཁྱད་པར་ག་ཅི་ར་འདུག་ག? དབྱེ་བ་དཔྱད་དེ་ བྲིས།  [༢] 

སྡེ་ཚན་ག། སྐུགས་ ༧༠ །  

བཀོད་རྒྱ། འོག་གི་ དྲི་བ་བརྒྱད་ལས་ བདུན་གདམ་ཁ་རྐྱབ་སྟེ་ལན་བྲིས།  

དྲི་བ་དང་པ།  

ཀ སྐྱེད་བྱེད་ཀྱི་རྒྱུའི་རྒྱན་དང་ ཕུལ་བྱུང་རྒྱན་གྱི་ མཚན་ཉིད་ བྲིས། [༥] 

ཁ ཁྱོད་ར་གི་ སེམས་ཁར་འབབ་པའི་མི་གི་གདོང་གི་ཁྱད་གཞི་ཁྱད་ཆོས་ཚུ་ དཔེ་མེ་ཏོག་པདྨའི་ཁྱད་གཞི་དང་ཁྱད་ཆོས་ཀྱི་
 གཟུགས་སུ་བཀོད་དེ་ དཔེར་བརྗོད་ཤོ་ལོ་ཀ་གཅིག་ བྲིས།  

[༥] 

 
 

 

 

 

 

དྲི་བ་གཉིས་པ། 
 

ཀ སྙན་ངག་གི་ལུས་ལུ་ ཚིགས་བཅད། ཚིག་ལྷུག། སྤེལ་མ། ཟེར་གསུམ་ཡོད་པའི་ནང་ལས་ ཚིགས་བཅད་དང་ ཚིག་
ལྷུག་གཉིས་ཀྱི་གོ་དོན་ ཁ་གསལ་སྦེ་ བྲིས།    

[༤] 

ཁ རིགས་རང་བཞིན་བརྗོད་པའི་སྐབས་ལུ་ དེའི་རང་བཞིན་ག་ཨིན་མི་འདི་སླབ་ད་ ཡུལ་མཛེས་ཏོག་ཏོ་ཅིག་མེད་པ་ཅིན་ རྣ་བར་
མི་ཧན་ནི་ཨིན་མས། དེ་སྦེ་ཨིན་པ་ཅིན་ སྙན་ངག་གི་གཞུང་ལས་ རྣ་བར་སྙན་ཞིང་ཡིད་འཕྲོག་པའི་ངག་ཟེར་མི་དང་འགལ་
བ་འགྱོ་ནི་ཨིན་མས། ཟེར་རྩོད་གླེང་འབད་མི་ལུ་ ཁྱོད་ཀྱིས་ མི་འགལ་བར་ ག་དེ་སྦེ་ བསྒྲུབ་ནི་སྨོ?   

[༦] 

དྲི་བ་གསུམ་པ།   

ཀ འོག་ལུ་བཀོད་དེ་ཡོད་པའི་ མི་སྡུག་པའི་ཉམས་ཀྱི་རྩོམ་འདི་ འགྲེལ་བཤད་ཁ་གསལ་སྦེ་ རྐྱབ་སྟེ་ བྲིས།   
མོ་ཊར་འགྲུལ་བཞུད་བཟི་ནད་ཅན། །སྐྱུག་པ་ལག་ཟུང་ཁྱོར་བར་བཟེད། ། 
ཕྱིར་དོར་གོ་སྐལ་མ་རྙེད་པར། །སླར་ཡང་ཧུབ་ཀྱིས་འཐུང་ལ་ལྟོས། ། 

[༦] 

ཁ འབྲུག་མི་ཅིག་གིས་ ཆོས་སྐད་ཐོག་ལུ་ སྙན་ངག་ལྷབ་ནི་གི་གོ་སྐབས་འཐོབ་ད་ ལོ་ཙཱ་བ་ཤོང་སྟོན་རྡོ་རྗེ་རྒྱལ་མཚན་མཆོག་
 ལུ་ བཀྲིན་བསམ་དགོཔ་འདུག་ག? ག་ཅི་སྦེ?  

[༤] 

དྲི་བ་བཞི་པ།  

ཀ འོག་གི་བཟའ་ཚང་གཉིས་ཀྱི་གཏམ་བཤད་ནང་གི་ དགག་བྱ་དང་ འགོག་བྱེད་གཉིས་དཔེ་སྦེ་བཀོད་དེ་ མངོན་འགྱུར་
འགོག་པའི་རྒྱན་གྱི་ བཤད་པ་ཁ་གསལ་སྦེ་ བྲིས།   

 ཨའེ་་་་་་་ངེའི་སྙིང་མཐུན་ ངེ་གི་སེམས་ཁྱོད་ལུ་དགའ་ནི་གི་གཞི་འདིནི་ ཁྱོད་ལུ་རང་བཞིན་གྱིས་ལེགས་པའི་ ཞལ་རས་ཟླ་
བའི་དཀྱིལ་འཁོར་འདི་ མཐོངམ་ཙམ་གྱིས་ར་བཏུབ་པས། ད་རུང་གཟུགས་ཁར་མཛེས་པའི་རྒྱན་ཆ་ཚུ་གིས་བརྒྱན་ནི་དང་ 
གདོང་ཁ་ལུ་སྨན་རིགས་སྣ་ཚོགས་དབུར་ཏེ་ མཛེས་ཆ་དང་ལྡནམ་སྦེ་བཟོ་དགོཔ་ཅིག་མིན་འདུག་མེན་ན?   

[༥] 

ཁ ཚིགས་བཅད་ཀྱི་ཐོག་ལུ་ རྩོམ་རྐྱབ་པའི་སྐབས་ སྙན་ངག་ལས་བཤད་དོ་བཟུམ་སྦེ་ ཚིག་འབྲུ་དང་ ཚིག་རྐང་སྒྲིག་ཏོག་ཏོ་
སྦེ་ ངེས་པར་དུ་བྲི་དགོཔ་གལ་ཆེ་བས་ག? ག་ཅི་སྦེ? 

[༥] 

དྲི་བ་ལྔ་པ།  

གངས་ལས་ལྷུང་ལྷུང་བབས་ཏེ་འགྱོ་བའི་གཙང་ཆབ་ཁྱོད། །ཁྱོད་ནི་ཤར་ཤར་རིམ་གྱིས་འབབ་པའི་ཞོར་ཁ་ལུ།། 
མིག་ཁར་མཛེས་མཛེས་སྙིང་མཐུན་ཡིད་འོང་ལྷ་མོ་ལུ།། སེམས་ཁར་ལྷང་ལྷང་དྲན་ཏེ་སྡོད་ནུག་སླབ་གནང་མས། 

ཀ གོང་གི་ ཟུང་ལྡན་རྒྱན་གྱི་དཔེར་བརྗོད་འདི་ བཅོ་ཁ་རྐྱབ་སྟེ་ རྐང་པ་བཞི་ཀའི་ཐོག་མར་ཡོད་པའི་ ཟུང་ལྡན་གྱི་རྩོམ་ག་དེ་
 སྦེ་བཟོ་ནི་ཨིན་ན? བཅོ་ཁ་རྐྱབ་སྟེ་བྲིས། 

[༥] 

  

 

 

 

 

 

ཁ འོག་ལུ་ ཐིག་སྒྲོམ་ནང་བཀོད་དེ་ཡོད་པའི་མིང་གི་རྣམ་གྲངས་ ཀ་དང་ཁ་གཉིས་ མཐུན་སྒྲིག་ གྱི་ཀ་རྟགས་ལན་་དེ་ འབད
 །ས་སྟོང་ནང་ བྲིས  

[༥] 

ཀ ཁ ལན།  

༡) མི་དབང་མངའ་བདག་རིན་པོ་ཆེ། ཀ) ས་བླ། ༡...................། 

༢) ཙན་དན་བཀོད་པའི་རྒྱལ་ཁབ། ཁ) ལྷོ་རོང་། ༢...................། 

༣) ལྗོན་ཤིང་། ག) མི་ཡི་ལྷ། ༣...................། 

༤) ས་གཞི། ང) རྐང་འཐུང་། ༤...................། 

༥) ལྷ་ཡུལ། ཅ) ནོར་འཛིན།  ༥...................། 

 ཆ) སྟེང་འཐུང་དཀར་པོ།  

དྲི་བ་དྲུག་པ།  

ཀ ཁྱོད་ཡོདཔ་ལས་ མི་གཉིས་བློ་སླབ་ངོ་མ་བདེ་བར་ཡོད་མི་འདི་ ཁྱོད་ཀྱིས་ ཧ་གོ་སྟེ་ རྣམ་གྲངས་བརྗོད་པའི་རྒྱན་ལག་
 ལེན་འཐབ་དགོ་པའི་གནས་སྟངས་འཐོན་མི་ལུ་གཞི་བཞག་སྟེ་ དཔེར་བརྗོད་ཚིགས་བཅད་གཅིག་ འོག་གི་མིང་ཚུ་ གཡོག་
 བཀོལ་ཏེ་ བྲིས། 

ཆབ་གསང་། བློ་སླབ། སྡོད། ཨཔ་རྡོ་རྗེ། མགོན་པོ། 

[༥] 

ཁ འོག་གི་བརྗོད་པ་ཚུ་ལུ་ ཧེ་མ་ལས་ ཨིན་མེན་རྟགས་བཀལ་ཏེ་ ལན་རྐྱབ་ཡོད་མི་འདི་ ལན་ཕོག་མ་ཕོག་ དབྱེ་དཔྱད་
 འབད་དེ་ ཕོག་མི་ལུ་ ཨིན་རྟགས་(✓) དང་ མ་ཕོག་མི་ལུ་ མེན་རྟགས་ (✕) ལན་གྱི་ས་སྟོང་ནང་ བཀལ། 

[༥] 

བརྗོད་པ། ལན། ལན།  

༡. དགག་བྱའི་དོན་ག་ཅི་ཨིན་རུང་ དེ་ལུ་འགོག་བྱེད་ཀྱི་ཚིག་(མེད་མིན་མ་མི་) ལ་སོགས་པའི་དགག་ཚིག་  
  དངོས་ཤུགས་གང་རུང་གི་སྒོ་ལས་ བཀག་ཐབས་སྣ་ཚོགས་སྟོན་མི་འདི་འདས་པ་འགོག་པ་ཟེར་སླབ་ཨིན། 

× 
 

༢. ཧེ་མ་བྱུང་ཚར་བའི་དོན་གཅིག་ལུ་ དེ་བཟུམ་མི་བདེན་ཟེར་མནོ་མི་དེ་ ཁུངས་བསྐྱལ་ཏེ་དེ་བདེན་པ་ལུ་ 
  སྒྲུབ་མི་འདི་སྤྱིའི་བསྡུས་བརྗོད་ཟེར་སླབ་ཨིན། ✓ 

 

༣. ད་ལྟོ་འབད་བའི་བསྒང་གི་བྱ་བ་དེ་ བྱེད་པ་པོ་ལུ་བསྟོད་པའི་དོན་དང་ལྡན་པའི་སྒོ་ལས་ བྱ་བ་དེ་བཀག་མི་   
  འདི་ མངོན་འགྱུར་འགོག་པ་ཟེར་སླབ་ཨིན། ✓ 

 

༤. འགོག་བྱེད་ནུས་པ་དང་ལྡན་པའི་ཚིག་གིས་ དགག་བྱ་མ་འོངས་པ་སྟེ་ ཤུལ་མ་འབྱུང་སྲིད་པའི་བྱ་བ་བཀག་ 
  མི་འདི་ འབྱུང་འགྱུར་འགོག་པ་ཟེར་སླབ་ཨིན། 

× 
 

༥. བསྡུ་བྱ་ དོན་གྱི་དངོས་པོའི་རང་བཞིན་སྤྱི་ལུ་བསམ་ཞིནམ་ལས་ དེ་དང་ཆོས་མཚུངས་པའི་དཔེ་གི་དངོས་པོ་   
  གཞན་ཅིག་ སྡུད་བྱེད་སྦེ་བཀོད་མི་འདི་ལུ་ འགོག་རྒྱན་ཟེར་སླབ་ཨིན། ✓ 

 

དྲི་བ་བདུན་པ།  

ཀ གནམ་དགུན་གྱི་དུས་ཚོད་ལུ་གཞི་བཞག་སྟེ་ ཕྱིའི་རྒྱུ་གཞན་ ཅུང་ཟད་སྟོན་པའི་སྲིད་པ་ཅན་གྱི་དཔེར་བརྗོད་ཚིགས་བཅད་
 གཅིག་ བྲིས། 

[༦] 

ཁ འོག་གི་བརྡ་རྟགས་འདི་གིས་ ཕྲ་མོའི་རྒྱན་གྱི་ནང་ལས་ ཟུར་གྱི་ཕྲ་མོའི་དོན་སྟོན་ཚུགས། ཟེར་མི་ལུ་རྒྱབ་སྐྱོར་འབད་དེ་ 
ཁུངས་བཀལ། 

[༤] 

དྲི་བ་བརྒྱད་པ།  
ཀ འོག་གི་གུག་ཤད་ནང་ བཀོད་དེ་ཡོད་པའི་ དཔེ་ཅན། དཔེ། རབ་རྟོག་ རབ་རྟོག་གསལ་བྱེད་ཀྱི་སྒྲ་ཚུ་ གཡོག་
 བཀོལ་ཏེ་ སེམས་ལྡན་རབ་རྟོག་གི་དཔེར་བརྗོད་ ཚིགས་བཅད་གཅིག་ བྲིས།  

༼ཡིད་འོང་མ། མཛེས་ཕུལ་ཆེ་བར་འདོད་པ། འདབ་བརྒྱ། སྙམ།༽ 

[༤] 

  

 

 

 

 

 

 

ཀ ཁ 
 སླབ་ན་སླབ་པའི་ཁ་ལུ་མ་ཉནམ་ལས། །  
 ངན་པའི་ངན་པ་ཅིག་ལུ་གྱུརཝ་ད་ལུ། ། 
 མཇུག་གི་མཇུག་ལུ་བློ་འགྱོད་སྐྱེས་རུ་རང་། །  
 ཕན་པའི་ཕན་ཐབས་རྩ་ལས་མིན་འདུག་གོ ། 

 སྟག་ཤར་རང་སེམས་མ་ཆགས་ཆ་ལ་ལ། །  
 ག་བསམ་གུ་བསམ་མེད་པར་མགུ་འཐོམ་འཐོམ། །  
 ཨིན་རུང་སྙིན་མཐུན་སེམས་ཁར་ཁྲ་ལམ་ལམ། ། 
 དྲན་ཚེ་ངེ་གི་སེམས་འདི་འཁྲུལ་ལྷང་ལྷང་། ། 

ཁ གོང་ལུ་བཀོད་དེ་ཡོད་པའི་ ཟུང་ལྡན་རྒྱན་གྱི་དཔེར་བརྗོད་གཉིས་ལུ་ ཚིག་དང་དོན་གྱི་ཆ་ལས་ མ་འདྲ་བའི་ཁྱད་པར་ག་ཅི་
 འདུག? རྒྱན་འདི་གི་དབྱེ་བའི་མིང་བྲིས་ཏེ་ ཁྱད་པར་ཕྱེས། 

[༦] 

